
1. HITZAURREA 

 

Helburua.  Prozedura honen helburua da bermatzea Zientzia eta Teknologia 

Fakultatean sortutako hondakinak behar bezala bildu, biltegiratu, garraiatu eta 

suntsitzen direla, osasunerako eta ingurugirorako ahalik eta arriskurik txikiena 

sortuz. Guztia indarreko legediari jarraituz.  

 

Ezarpen eremua. Prozedura honek ikastegian sortutako hondakin guztiei eragiten 

die. Ikerketako talde eta sail guztietan sortzen dira hondakinak, kasuan kasuko lan 

ildoen edo jardueren araberakoak. Beraz, oso garrantzitsua da sail eta ikerketa talde 

bakoitzak zein hondakin arriskutsu sortzen duen jakitea, hartara horien kudeaketa 

ahalik eta egokien egiteko. 

2. HONDAKIN BIOLOGIKOEN KUDEAKETA 

2.1. Sailkapena  

Zientzia eta Teknologia Fakultatean sortutako hondakin biologikoak sailkapen 

honen araberakoak dira:  

A) Hondakin solido biosanitarioak, hiri hondakinen parekoak  

B) Hondakin solido biosanitario bereziak  

C) Hondakin solidoak, 1. eta 2. taldeko agente biologikoen hazkuntzan sortuak 

D) Hondakin biologiko likidoak  

E) Animalien gorpuak 

2.2. Hondakinak suntsitzeko prozedura 

2.2.1.  Hondakin solido biosanitarioak, hiru hondakinen parekoak 

Material solido ez zorrotzak eta ez ebakitzaileak. Talde honetan sartzen dira 

odolarekin edo gorputz jariakinekin kutsatutako materialak (eskularruak, papera, gazak, 

plastikoak eta abar), betiere, 3. edo 4. taldeko agente biologikoekin kutsatuta ez dauden 

pertsonena ez bada.  

Hondakin hauek poltsetan bildu -poltsak 220 mg/cm2-ko galga izan behar du, 

gutxienez-, edukiontzietara bota eta hiri hondakinen bide beretik suntsituko dira.  

2.2.2. Hondakin biosanitario bereziak  

Hondakin biosanitarioak dira, baina infekzioak sortzeko hiri hondakinak baino 

arrisku handiagoa dute.  

Talde honetakoak dira hondakin zorrotz eta ebakorrak (orratzak, lantzetak, bisturi 

orriak), kristalezko gaiak (portak, estalkiak, Pasteur pipetak, kapilarrak...) eta 

antzekoak, baldin eta gai biologikoekin erabili badira. 

Hondakin biosanitario bereziak gainontzeko hondakinetatik bereizita bildu behar 

dira, ontzi zurrun, iragazgaitz eta aho berezidunetan (ezinezkoa izan behar da eskua 

barrura sartzea). Edukiontzi berezien eskariak Fakultateko web orriaren bidez kudeatzen 

dira.

Ontziak behin baino ezin dira erabili eta behin itxita, ezin dira ireki. Ontzia 

apurtuta badago edo jariorik badauka, ezaugarri bereko ontzi handiagoan sartu behar da.  

Bildutako materiala jariakin biologikoekin kontaktuan egon bada eta suntsitu 

bitartean ikastegian gorde behar bada, 4ºC-tan izan behar da gordeta. Edukiontziak 

hondakin solidoak kudeatzeko legezko baimena daukan enpresa batek suntsituko ditu. 

Gaur egun, CONSENUR da UPV/EHUko hondakin sanitarioak eramateko enpresa 

arduraduna. 

 

2.2.3.  Hondakin solidoak, 1. eta 2. taldeko agente biologikoen hazkuntzan sortuak 

Agente biologikoekin kontaktuan egon den erabilera bakarreko materialak (Petri 

plakak, saiodiak, matrazeak…) autoklabean erabiltzeko moduko poltsetan sartu eta 

esterilizatu egingo dira (120º C-tan 20 minutu). Material biologikoa inaktibatu ondoren, 

hondakin hauek poltsetan bildu -poltsak 220 mg/cm2-ko galga izan behar du, 

gutxienez-, edukiontzi berezira bota eta hiri hondakinen bide beretik suntsituko dira.  

2.2.4. Hondakin biologiko likidoak 

Bi azpimultzo bereiziko ditugu: batetik, 1. eta 2. taldeko agente biologikoen 

hazkuntzan sortuko hondakinak edo a) motakoak; bestetik, gorputz jariakinak (odola, 

hemoderibatuak...) edo b) motakoak.  

a) Likidoak, 1. eta 2. taldeko agente biologikoen hazkuntzan sortuak  

Esterilizatu egingo dira autoklabean, 120º C-tan, 20 minutuan. Material biologikoa 

behin desaktibatuta, saneamendu sareko hodietatik botako dira. 

b) Gorputz jariakinak  

Euskal Autonomia Erkidegoko 76/2002 Dekretuak bereizi egiten ditu 100 ml-tik 

beherako bolumenak eta 100 ml-tik gorakoak.  

Odola, hemoderibatuak eta beste likido biologiko batzuk saneamendu sareko 

hodietatik bota daitezke, baldin eta 100 ml baino gutxiago bada eta, betiere, gaixoak ez 

badu infekzio oso birulentorik izan, edo Espainian desagertutakorik edo kanpotik 

ekarritakorik edo Espainian gutxitan agertzen denik.  

Odola eta hemoderibatuak hodietatik isurtzeko honakoak izan beharko dira 

kontuan:  

• Hondakina isuri aurretik, bota etxeko lixiba 1:10 proportzioan eta itxaron 30 

minutu.  

• Isuri odola kontu handiz, zipriztindu barik eta aerosolik eragin barik.  

Odol edo hemoderibatuen hondakinak 100 ml-tik gora badira, hondakin 

biosanitario berezitzat (B motakoa) hartu behar da. Jatorrizko ontziak (botilak eta 

poltsak) hondakin solidoetarako ontzi zurrun eta iragazgaitzetan, eta toki hotzean gorde. 

Hondakinok suntsitzeko bada hondakin biologikoen kudeaketaren ardura daukan 

kanpoko enpresa bati dagokio.

2.2.5. Animalien gorpuak 

Plastikozko poltsetan sartu eta animaliategiaren bidez suntsituko dira (Gloria Lete, 

ext. 2128, gloria.lete@ehu.es). Ikastegian gordeta dauden bitartean izoztuta egon behar dira. 

3. HONDAKIN KIMIKOEN KUDEAKETA 

3.1. Sailkapena 

Zientzia eta Teknologia Fakultateko laborategietan, bai ikerketa egiteko erabiltzen 

direnetan, bai praktikak egiteko erabiltzen direnetan, hondakin asko sortzen dira, eta 

horien ezaugarri fisiko-kimikoak kontuan hartuta eta osagai kimikoak hain zabalak 

izanda, oso arriskutsuak izan daitezke. Sortutako hondakin kopurua handia ez bada ere, 

eta kopuru hori oso aldakorra izan arren, ezinbesteko eta nahitaezkoa da hondakinok 

kudeatzeko prozedura bat ezartzea, bai osasunean bai ingurugiroan eragin daitezkeen 

kalteak saihesteko. Izan ere, ez daukagu inongo premiarik hondakinok behar bezala 

identifikatu gabe edo biltegiratu gabe izateagatik arriskurik sortzeko. 

Laborategian sortutako hondakin kimikoak sailkatzeko irizpide bateratuak izan 

behar ditugu ikastegian. Hondakinak multzotan sailkatuta daude kontuan izanda 

ezaugarri kimikoak eta azken xedea. Beraz, hondakin kimikoak multzotan sailkatzeko, 

hondakinak suntsitzeaz arduratuko den kanpoko enpresarekin jarri beharko da ados. 

Gaur egun unibertsitateak kontratatuta daukan enpresa ECOCAT da, eta enpresa horren 

sailkapena I. eranskinean dago jasota. 

Sailak, laborategiko taldeak, ikerketa taldeak edo hondakina sortu duenak, beraz, 

eranskineko multzoen arabera sailkatu beharko ditu. 

Ez dira harritik botako inolaz ere: hondakin toxiko edo arriskutsuak (sodioa, 

hidruroak, amiduroak, azidoen halogenoak…), sukoiak (disolbatzaileak), hatsa dutenak 

(sufrearen eratorriak), negar-eragileak (bentziloaren halogenoak, haloazetonak), edo 

nekez biodegradatu daitezkeen gaiak (polihalogenatuak: kloroformoa). Solidorik ere ez 

da botako harritik. 

Ezin izango da, inolaz ere, paperontzira bota gai kimikoen hondakinik, 

kutsatutako trapu edo paperik edo erreaktiboekin erabilitako ontzirik (plastikozkorik 

zein beirazkorik)  

3.2. Ontziak 

Hondakina zein motakoa eta zein multzotakoa den zehaztu ondoren, ontziak 

aukeratu behar dira. Ontziok fakultateak berak ematen ditu eta ezin izango da 

bestelakorik erabili hondakinok gordetzeko. Ontzi bereziak daude solido eta 

likidoetarako (atezaintzan eskatu).  

Ontziak gehienez ere %80 beteko dira, edukiak gainezka egin ez dezan, zipriztinik 

ez sortzeko eta gehiegi pisatu ez dezan. Kontuz ibili beharko da kanpoko aldea likidoz 

ez zikintzeko, likidoa ukitzean istripurik ez izateko. 

3.3. Ontzietan etiketak ipintzea eta edukia identifikatzea 

Ontzi guztiak behar bezala etiketatuta (edukia zehaztuta) eta identifikatuta (nork 

sortu duen hondakina) egon behar dira, hondakina behar bezala kudeatzeko eta, behar 

izanez gero, ahalik eta arinen jartzeko harremanetan hondakina sortu duenarekin. 

Fakultatean etiketa estandarizatuak ditugu hondakin mota bakoitzerako (eskatu 

atezaintzan). Etiketetan jasota egon behar da nork sortu duen hondakina.  

3.4. Biltegiratzea 

Laborategian biltegiratzea 

Hondakinak ahalik eta denbora gutxien izan behar dira laborategian gordeta eta, 

gehienez ere, bi hilabete. Laborategian leku egokia izan behar da gaikako bilketarako 

egoki diren ontziak izateko. Bilketarako ontziak, ahal dela, lurrean egon behar dira, ez 

daitezen jausi, eta ezin izango dira, inolaz ere, lurretik 150 cm baino gorago utzi. 

Kontuan izan beharko da, era berean, zenbait gai bateraezinak direla (ikusi 2. 

eranskina). 

Hondakin kantitatea ez bada ontzi berezi bat erabili eta laborategian bertan 

gordetzeko bestekoa, ikastegiko biltegira eraman ahal izango da.  Biltegi horretan, 

aurreko atalean aipatutako hondakin mota guztiak gordetzeko ontzi bereziak duade. 

Aldi baterako biltegiratzea 

Behin ontzia beteta (gehienez ere %80), hondakinak aldi baterako gordetzeko 

prestatuta dagoen biltegira eraman behar da, han gordeta izateko unibertsitateak 

adierazitako kanpoko kudeatzaileak batu arte. Zientzia eta Teknologia Fakultateko 

biltegia CD eraikinaren goiko aldean dago eta ikastegiko administratzailea da horren 

arduraduna (2680 luz.; admin.fct@ehu.es). 

Hondakinok, gutxien dela, hilean behin eraman behar dira laborategitik ikastegiko 

biltegira eta, gehienez ere, bi hilabetez gorde ahal izango dira laborategian. Ikastegiko 

biltegia erabili ahal izateko administratzailearen baimena behar da (2680 luz.; 

admin.fct@ehu.es), eta hark adieraziko digu noiz eta zein ordutan izango den zabalik. 

Biltegian, segurtasun fitxa bete behar da (ikusi 1. eranskina).  

Laborategiren batean hondakin oso arriskutsua sortuz gero eta premiazkoa izanez 

gero ahalik eta arinen eramatea ikastegiko biltegira, ikastegiko agintariei eman behar 

zaie egoeraren berri.  

4. ERANTZUKIZUNA 

Zientzia eta Teknologia Fakultatean hondakinak behar bezala kudeatzearen 

ardura hondakina eragin duenak berak dauka, baina hark ez ezik, baimendutako 

kudeatzaileak bildu arte ikastegian kudeaketa horretan parte hartzen guztiek ere badute, 

hain zuzen ere honakoek:  

Ikerketa taldeko zuzendarien, saileko zuzendarien eta laborategiko praktiketako 

arduradunen ardura da hondakinak ontzi egokietan eta behar bezala etiketatuta 

biltegiratzea, pertsonei eta ingurugiroari kalterik ez eragiteko. Horretarako, honakoak 

egin beharko dituzte: 

• Hondakina behar bezala ontziratuta, etiketatuta eta aldi baterako biltegiratuta 

dagoela egiaztatu. 

• Beharrezko diren agiri guztiak bete. 

Zientzia eta Teknologia Fakultatearen ardura da ikastegiko laborategietan 

sortutako hondakinak nola kudeatuko diren zehaztea, eta hondakinok behar bezala 

biltegiratzeko beharrezko diren leku eta baliabideak ezartzea.  



                                                        
    

   Hondakinak kudeatzeko prozedura  10                                       

                                                                                                                      
 
                                                                                                                                                      
                                                                                             
 

1 eranskina 

Hondakin kimikoak erretiratzeko eskabidea 
 

Saila ________________________________________________________ 

Eraikina _____  Solairua _________ Lokalaren siglak____________________ 

Arduradunaren datuak 

Izen-abizenak  ____________________________________________________ 

Telefono-luzapena________________ 

Hondakin motak eta kopurua (Mesedez, kopuruaren ondoan unitatearen neurria 

adierazi) 

Disolbatzaile halogenatuak(a)   
Disolbatzaile halogenatu gabeak  
Metal astuneko disoluzioak b)   
Disoluzio ez-organiko alkalinoak   
Disoluzio ez-organiko azidoak  
Beste urtsu batzuk, beste likido organiko batzuk   
Hondakin zianuratu likidoak  
Identifikaturiko laborategi-erreaktiboak (c)  
Solido ez-organikoak  
Beste solido organiko batzuk   
Merkurio metalikoa   
Olioak  
50l edo edukiera handiagoko edukinontzi hutsak  
50 l baino edukiera txikiagoa duten edukinontzi hutsak  
Etidio bromuroa (d)   

 
HONDAKINEI BURUZKO OHARRAK 
 a.     Halogenoren batetik %2 baino gehiago duten likido organikoak. 

b. V, Cr, Mn, Co, Ag, Zn, Cd, Hg, Tl, Pb. bezalako metalak osaeran dituzten 
produktu organiko eta ez-organikoen disoluzio urtsuak.   

 c. Jatorrizko edukinontzian dauden erreaktibo iraungituak edo zaharkituak. 
 d. Estalkidun 60 litroko bidoietan bilketa egin. 

2. eranskina 

Gai arriskutsuak biltegiratzeko bateraezintasunak. 

 

 +   batera biltegiratu daitezke  
 - ezin daitezke batera biltegiratu 
o batera biltegiratu daitezke, baina segurtasun neurriak behar dira 
Gai korrosiboak: bereiztuta biltegiratu behar dira. 

 




